
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মুখ-বন্ধ।







 ১২৭৮ সালের পুজার সময়—লেখক তখন তরুণ

বয়স্ক—এই পদ্যটী লিখিত হয়;–লেখকের স্বেচ্ছা-

ক্রমেই তৎকালে প্রকাশিত হয় নাই। কিন্তু এক্ষণ

হইল কেন? যে গুরুতর পাপে লেখক তরুণ বয়সে

প্রবৃত্ত হন নাই, এক্ষণ পরিণত বয়সে কেন তাহাতে

লিপ্ত হইলেন? এ প্রশ্নের প্রকৃত উত্তর নাই; তবে

কিনা অনেক সময়ে এরূপও ঘটে যে অল্প বয়সে ষে

সকল দুষ্কর্ম্ম করিতে সন্দেহ হয় ও সাহস হয় না ,–

বয়োবৃদ্ধি হইলে অসন্দিগ্ধ চিত্তে ও সাহস সহকারে

আমরা তাহা সম্পন্ন করিয়া থাকি। মনুষ্য স্বভাবের

এই প্রক্রিয়ার যদি কোন কারণ থাকে-লেখকের এই

উপস্থিত মহাপাতকও বোধ হয় সেই কারণ সস্তুত।

যাহা হউক বাক্যাড়ম্বরে পাপ বিধৌত হইবে না;

পদ্যটা প্রকাশিত হইল; পাঠক ধৃষ্টতা মাপ করিবেন;

পদ্যটীর কলেবর প্রায় পুর্ব্বানুরূপই আছে, কেবল

স্থানে স্থানে দুই চারি ছত্র পরিবর্ত্তন ও বিকর্ত্তন করা

গিয়াছে মাত্র। অলমিতি বিস্তরেণ।

